
 …mekgatlo ya badiredi le, masolo a ka, ga se nke ka ke
ka ba le morago ga sekgalela go bolela, le bjale, go ke ga

ka ga mathomo, gona ga mathomo kudu. Gomme ke…Yohle ke
ye mpsha go nna, kafao bjalo ka ge le swanetše ka dinako tše
dingwe, e nong go lebala diphošo tša ka, gobaneng, dirang seo
morago ga sekgalela se, le sona.
2 Ka mehla, ge ke na le ditirelo tša phodišo, ke tšea morago ga
sekgalela, ka morago ga e ka ba iri ya boraro, ka nako ye, ke ya
ka thapelong. Ke dula thwi ka thapelong bakeng sa letšatši ka
moka go fihla ba etla gomme ba ntšea bošego, morago ke tla ntle
nako yeo go rapelela balwetši.
3 Go beng gore re ile ra swanela go pitlaganya kopano ya rena
mo, le—le go e beakanya ka go feela ditirelo tše tharo tše, goba,
matšatši a mararo, ke naganne gore ke tla rata go tla le mohuta
wa go ba le nako ye nnyane ya kopanelo le lena ka go tirelo ya
morago ga sekgalela.
4 Bjalo ka ge ba bantši ba lena le tlwaelane le Ngwanešu
Bosworth, mohu Ngwanešu Bosworth, o rile go nna letšatši le
lengwe, o rile, “Billy, o tseba se kopanelo e lego sona?”

Gomme ke rile, “Oo, ke nagana bjalo, Ngwanešu Bosworth.”
5 O rile, “Go ne baisa ba babedi ka sekepeng se tee.” Yeo
ke nnete: kopanelo. Kafao, ka kgonthe go ne sehlopha sa rena
morago ga sekgalela se ka sekepeng sa kgale, Sekepe sa Kgale sa
Tsione.
6 Mošemane wa ka yo monnyane, Joseph, letšatši le lengwe,
pele re tloga gae…O no ba e ka ba bogolo bja mengwaga ye
meraro. Le a mo elelwa, Morena o ntshepišitše yena mengwaga
ye tshela pele a etla. Gomme kafao, gomme morago wa go latela
a belegwego, gabotse, dingaka di rile go ka se sa ba yo mongwe
a belegwago, e bile mosetsana a tlilego. Kafao, batho ba bantši
ba nteleditše gomme ba rile, “Billy, pono e be e era Josephine, e
sego Joseph.”

Ke rile, “Aowa, e be e era Joseph.”
7 Ngaka, ngaka ya rena ya legae kua, o rile, “Go no se kgonege,
mosadi a ka se tsoge a ba le lesea le lengwe.”

Ke rile, “O tla ba le le lengwe gape.” Kafao, ke rile, “Modimo
o tshepišitše Joseph, gomme Joseph o etla.”
8 Kafao ge moisa yo monnyane yo a belegwe, ba rile, “A yo ke
Joseph?”

Ke rile, “Ga ke tsebe, eupša Joseph o etla.”
9 Kafao, ge mooki mosong wola a rile, “Moruti Branham?”

Ke rile, “Ee, meme.”
O rile, “O na le mošemane yo mokaone, wa diponto tše

šupago, ontshe tše tharo.”
Ke rile, “Joseph, o bile nako ye telele go fihla fa. Papa o

thakgetše go go bona!”
10 Ke be ke nagana mohlomongwe Billy, mošemane wa ka, o be
a tla ba modiredi, eupša go lebega o ka re ga se yena. Gomme ke
kgopetše Morena go mpha yo mongwe go neela Puku ye go yena
morago ga ge A feditše ka nna lefaseng, ke holofela go E bea ka
diatleng tša Joseph, bjalo ka mohlanka wa Morena.
11 Bjale, o be a robetše godimo ga so—so—so sofa ye nnyane
(ke nagana gore le ka no e bitša mo, Chesterfield.), mosong wo
mongwe, ke be ke leka go mo dira a homole, gobane ke be ke…
Ke ikwetše gore mohlomongwe pono e be e etla pele. Gomme o
ile godimo gomme a robala godimo ga so—so sofa, gomme o be a
lebeletše godimo go seswantšho sa Jesu ke nago le sona godimo
ga leboto. Gomme o be a le mohuta wa, moisa yo monnyane, a
bolela le yenamong, a re, “A Jesu o ne sekepe?”
12 Gomme seo se mpha sehlogo. Gomme nako yeo ka no topa
pene ya ka gomme ka thoma go thalathala dilo di se kae tše
nnyane tšeo ke nyakago go…nka se kgone go di hwetša, ga se
nke ka rera ka yona gabjale. Eupša yeo ke therešo, ge A be a
le mo lefaseng, O be a diila kudu, O be a se ne lefelo go latša
hlogo ya Gagwe, gomme Yena, ge A ile go rera Ebangedi, O ile
a swanela go adingwa sekepe go e rera go tšwa go sona, eupša
Yena ke Mokapotene wa Sekepe sa Kgale sa Tsione.
13 Bjale, morago ga sekgalela se, ke…Ke naganne gore
mohlomongwe re tla tšea moraga ga dikgalela tše pedi tše
gomme ra beakanya selo se sengwemmogo go hlohleletša tumelo.
Gomme ka gona ka nako ya bošego ge ba—ba batho ba le mo,
ke tla bolela kudu ka bo—bo bodiredi bjoo Morena a mphilego
bjona. Eupša morago ga sekgalela se, felotsoko, go bolela ka
tumelo.
14 Bjale, dimpho tšohle di šoma ka tumelo. Elelwang, o ka se
kgone go hwetša e ka ba eng go tšwa go Modimo ka ntle ga
tumelo, “Ka gore yo a tlago go Modimo o swanetše go dumela
gore O gona, gomme ke Moputsi wa bao ba Mo nyakago ka
kgonthe.” Kafao o swanetše go tla ka tumelo.
15 Nako ye nngwe ya go feta, ke be ke le godimo ka dithabeng,
gomme ke be ke tsoma kgama, gomme nna…go be go le ledimo,
gomme ke nno ya ka morago ga mohlare go fihlela ledimo le
fetile. Ge ledimo le tlogile, gobaneng ditalaphetelela di be di
gatsetše go tšwameetseng ao a bego a ewa, e be e le mathomong a
lehlabula, bogareng bja Oktobere, ka Colorado. Gomme ka gona,
ka morago ga ge seo se diregile, ke be ke eme ka morago ga
mohlare ke šeditše, gomme ke hlokometše letšatši le nyarela ntle
ka go, ka menga ya maswika godimodimo mo go leba California.

16 Gomme, le a tseba, Modimo o no ba mogohle, o ka kgona
go Mmona ge o ka no Mo tliša ka gare ga gago. Seo ke se se e
dirago bothata kudu go batho go bona le go kwešiša Modimo,
gobane ga A ka pelong ya bona. Ge Modimo a le ka pelong, O—O
a go bontšha, O—O ipontšha Yenamong gowena. Gomme ke bone
letšatši le dikela, gomme go be go le Modimo ka go dikeleng ga
letšatši. Gomme ka gona nna…

17 Bjalo ka ge le tseba, batho ba gešo ke Mairish, ntle le ka
lehlakoreng la mme wa ka. Mmago mme wa ka o tšwa go ma—go
ma mafelopolokelo, mafelopolokelo a Cherokee. Gomme kafao,
ke rata lešoka kudu, feela go lekanela go ntira boka ka ntle le
dithokgwa; tshokologo ya ka ga se nke ya e tloša go nna, gomme
ke thakgetše.

18 Gomme ka gona, ke hlokometše, ge ke be ke eme kua ka
Bogoneng bja Modimo, e ka ba dimaele tše masomenne go tloga
gomotho, bokgole bjo ke tsebilego, e be e le bonnyane dimaele tše
masomenne go ya polaseng, gomme nako yeo ke lemogile letšatši
le hlotše molalatladi ge le be le ratha go putla ditalaphetelela
tšela di gatsetšego. Bjale, Modimo o ka go molalatladi, O dirile
kgwerano, molalatladi. Gomme ka go Kutollo 1, Yena, ge Johane
a Mmone, O be a ne molalatladi, gomme o be a lebega bjalo ka
letlapa la jasepere le saritine; Benyamini le Rubene, Mathomo
go ya Mafelelong, Yo a Bilego, A Lego, gomme a Tla Tlago, go ya
pele.

19 Gomme ka gona, kgama ya kgale ya tona ya thoma go kgeba,
o lahlegile go tšwa mohlapeng nakong ya ledimo, go be go le
Modimo ka gomokgebowola. Gomme phiri ya thoma go ngautša,
gomme molekani a araba patogeng ya thaba, go be go le Modimo
ka go phiri. Mogohle o lebelelago, o kgona go bona Modimo.

20 Gomme ge ke be ke sa eme fale, ke lemogile sehlorana se
sennyane, sa mophaene. Ke a tseba le tseba se di lego sona, se
sennyane nthatana, selo sa go baka, go no baka ke sohle se lego go
tšona tšohle. Gomme o be a tabogetše godimo ga kutu ye nnyane,
gomme o be a no itlaletša lešata le legolo, boka, yena ke, o nyakile
go ba lephodisa la jase ye bolou la dikgweng, o dira go baka go
gontši kudu. Gomme ke yo mogolo kudu go dira e ka ba eng, o
no ba botelele bjo bokaalo, moisa yomonnyane nthatana. Gomme
kafao o be a no tšwelapele. Ke maketše, “O thantshetšwe ka eng,
moisa yo monnyane? Gobane ke thabile ka kgonthe ke eme fa.”
Ke beile sethunya sa ka kgahlanong lemohlare, gomme ka kitima
go dikologa, le go dikologa, le go dikologa mohlare, ke goelela.

21 Bjale, lena bohle ga le dumele gore Mabaptist a a goelela,
ke—ke be ke goelela. Eupša nnete, ke—ke nna Mobaptist, eupša
ke nna Mopentecostal Mobaptist, yena a nago le Moya wo
Mokgethwa. Gomme kafao, nako yeo ge ke be ke tšwelapele
fale, ge yo mongwe a ka be a bile ka dithokgweng, ba be ba tla

gopola gore ba bile le segafa ntle kua. Go dikologa le go dikologa
mohlare wola, ke no goelela bogodimo…
22 Gabotse, ke be ke le kgauswi le mothuthupo, ke ile ka
swanela go dira se sengwe, go phohlišamušimeetsewomonnyane
felotsoko. A o kile wa tlala kudu o ilego wa no swanela go bolela
se sengwe? Yeo ke phetho, o no swanela go e dira. Bjalo ka ge
Dafida a rile, “Komiki ya ka e tletše wa go falala,” e nno tlatšwa.
23 Gomme ke naganne, “Gabotse moisa yo monnyane, ke—ke
nna…O thantshetšwe ka eng ka tsela ye ke dirago? Ge o be o
rata Mohlodi wa gago ka tsela ye ke dirilego, o be o tla be o dira
selo sa go swana. Kafao…” Gomme ke be ke no bolela le yena.
24 Eupša ke hlokometše mothaka yo monnyane o be a se a
ntšhetša, o be a tla tamola hlogo ya gagwe ye nnyane gomme
a lebelela fase ka mokgwa wola ka go wa go wela fase moo
madimo, madimo a go feta a ušeditše makala a mohlare mmogo.
25 Gomme nakong ya go foka ka thata, ntšhu e be e
gapeletšegile go theogela ka gare ga wo wa go wela fase. Gomme
o be a šeditše ntšhu yela, ntšhu ye kgolokgolo, ye tsothwa, mahlo
a mapududu. Gomme ntšhu ye kgolo ye e tabogetše godimo ga
lekabe. Gomme ke rile, “Gabotse bjale, lebelela fa. Modimo,
gobaneng O nkemišitše go goelela? Ke Go bona ka go go dikela
ga letšatši, go bitša ga phiri.”

Ke Mo kwa ka go pitšo ya kgama, ke Mmona ka tlhagong,
mogohle go dikologa e no ba Modimo. “Ke mo gobotse go ba mo,
re ka kgona go aga ditabarenekele tše tharo.”

“Eupša gobaneng O dirile sehlorana sela se sennyane go ya
pele ka mokgwa wola gore ke bone ntšhu yela?”
26 Gabotse, ke hlokometše ntšhu, o bonagetše go ba gore o be
a—o be a sa boife, o be a se lefšega. Modimo a ka se kgone go
šomiša mafšega. Aowa, mohlomphegi. Ge o dumela Modimo, o
swanetše goMo dumela ka tšohle tše di lego ka go wena. Modimo
ga a nyake e ka ba mang a bolela ka kerekeng, “Oo, ee, tumišang
Morena, ke a e dumela,” morago ka ntle, “ga ke tsebe, ke sa
ikwela gampe.” A ka se kgone go šomiša yoo. O swanetše go
ba…O swanetše go dumela Modimo ka gare, ka ntle, mogohle o
lego, dumela Modimo go no swana.
27 Gomme kafao, ke lemogile ntšhu e be e le bogale, o be a sa
boife. Gomme kemaketše, “Gobaneng o sa boife? A o a tseba nka
tšea raborolo ya ka gomme ka go thunya?” Gabotse, ge a ka be
a badile monagano wa ka, a ka be a tsebile ke—ke mo tlotlile.
Ke tlotla eng kapa eng ye e sa boifego, ke hloile lefšega. Gomme
kafao nako yeo ke—ke mo hlokometše ka fao a…“Ke eng e go
dirago bogale bjalo?”
28 Gabotse, ke naganne, “Bjale, o bona raborolo ya ka e dutšego
kgahlanong le mohlare. Gomme o a tseba pele nka kgona go tšea
raborolo yela le go mo thunya, a ka kgona go ba ka go thimpa

yela, gomme nka se tsoge ka mmona gape.” O be a tla no fofa go
kgabola thimpa yela gomme o be o ka se tsoge wamo swara nako
yeo, gomme kafao, o tsebile seo. Gomme ke tšwetšepele ke mo
hlokometše a tšea mafofa a gagwe, le a tseba, gomme a sepediša
mafofa a gagwe morago le pele. Ke naganne, “Oo, ee, ke hwetša
kgopolo.”
29 Le a bona, Modimo o mo dirile ntšhu, gomme A mo fa
diphego tše pedi go široga go kotsi, gomme o bile le tumelo ye e
phethagetšego ka go diphego tšela tše pedi di filwego keModimo.
Ke naganne, “Go ka reng ge kereke e bile le tumelo ye ntši
yela ka diphegong tše pedi tšeo Modimo a ba filego: Testamente
ye Mpsha le ya Kgale? Ka fao a ka kgonago go fofela kgole le
bothata, a fofela kgole le bolwetši, a fofela kgole le manyami, a
tloga ka Lona!”
30 Kemo šeditše fale dinakwana di se kae, gomme oo, sehlorana
se sennyane sela sa mophaene se be se no mo rogaka ka tšohle
di bego di le ka go yena. Gomme ga se nke a mo fa šedi ye
ntši, gomme morago ga lebakana, o ile a lapa ka sona, kafao
o nno fa motabogo wo motee wo mogologolo, gomme a dira o
tee, mephaphaselo ye mebedi ye magolo ka diphego tša gagwe,
gomme o be a le ka ntle ga thimpa. Gomme ka gona selo sa go
makatša, ga se a tsoge a phaphasela gape, o nno taboga gomme
a dira mephaphaselo ye mmalwa, gomme gohle, ka diphego tša
gagwe go tšwa ka gare ga thimpa, gomme ka gona o tsebile feela
mokgwawa go bea diphego tšela, gomme nako le nako ge phefo e
be e etla ka gare, o be a tla sesa godimo ga yona. Gomme ke eme le
go mmogela go fihla a eba yo monyennyane le yo monyennyane,
go fihla a eba tshetlana ye nnyane.

Ke eme fale ke lla boka lesea. “Yeo ke yona, Morena!”
31 Ga se go kitima go tloga lefelong go ya lefelong, go tšoena
Methodist, go tšoena Mabaptist, go tšoena Mapentecostal, ga se
seo, e no ba, tlošamaoto a gagomobung gomme o bee diphego tša
gago ka maatleng, ge Moya wo Mokgethwa o etla ka gare, sesa
godimo ga Wona, e no sesa go ya pele.
32 O sesile go tloga go yela “Tšhara, tšhara, tšha! Matšatši a
mehlolo a fetile, ga go selo se sebjalo bjalo ka kolobetšo ya Moya
wo Mokgethwa, seo ke sa lebaka le lengwe.” Tšeo ke “Tšhara,
tšhara, tšhara,” ya tšona dihlorana tše nnyane tša kgale’, tša
go tlemelwa lefaseng. E no bea diphego tša gago ka tumelong,
ka tumelo ntle kua gomme o sese ka go maphotho a Moya wo
Mokgethwa. Ge A etla ka gare, e no sesela godimo kgole, godimo
kgole, godimo kgole, fihla mošola go tšwa bokgoleng bja go se
kwa.
33 Bjale, a re direng seo ge re bala Lentšu le go ithuta lebaka la
metsotso ye masomenne tlhano ya go latela.

A re rapeleng.

34 OMorena, ke selo sa mogau go tla ka Bogoneng bja Modimo.
Gomme re a tseba gore O a kwa, gobane O tshepišitše O tla dira.
Gomme re thabile kudu go tseba gore re na le Mophološi, yoo
ke Mmoelanyi a nnoši gare ga Modimo le motho, yoo a lego ka
seatleng sa Gago se setona lehono go dira dipoelano godimo ga
boipolelo bja rena. E ka ba eng yeo re swanetšego go ipolela gore
Jesu o re diretše, gona O fale go dira seo se sebotse.
35 Go na le Sehlabelo sa Madi se robetše godimo ga setulo sa
kgaogelo lehono. Gomme re thabile kudu go tseba gore re na
le tokelo ya go tla go seo, ka gore ge re etla go Modimo, re
nyaka go tla ka sebete, e sego ka gobane re nagana re a swanela,
eupša ka gobane re laleditšwe ke Morena Jesu go tla, Yo a rilego,
“Kgopelang Tate e ka ba eng Leineng la Ka, Ke tla e dira.” Oo,
seo se phethagetše bjang!
36 Gomme a nke netefatšo ya rena lehono e khutše ka tiišetšo
godimo ga Lentšu la Gago, ka gore Ke therešo. Gomme bjalo
ka ge go ngwadilwe, “A nke lentšu la motho yo mongwe le
yo mongwe e be phošo, goba maaka, gomme la Modimo e be
therešo.” Gomme re a tla lehono, Morena, re thuše go kokotela
fase le go rebethela ka lehlakoreng le lengwe Mantšu a Gago a
tumelo, gore re ke re ye ka ntle ga fa lehono batho ba bakaone go
feta re bile ge re tsena. Ka gore re a e kgopela, Leineng la Jesu,
le bakeng sa Gagwe, Amene.
37 Ke rata go bala feela temana e tee ya Baroma tema ya 4,
gomme ke a rapela gore Modimo o tla oketša ditšhegofatšo tša
Gagwe go temana ya 17.

(Bjalo ka ge go ngwadilwe, Ke go dirile ta tatago
ditšhaba tše ntši,) pele ga gagwe yo a mo dumetšego,
yena Modimo, yo a phedišago bahu, gomme a bitša dilo
tšeo di sego gona mo o ka rego di be di le gona.

38 Bjale, re ya go ithuta matšatši a mabedi a, Morena ge a
rata, ka tumelo. Bjale, tumelo ga e khutše godimo ga lešabašaba
la go šutha la dikgopolo tša motho, eupša godimo ga Leswika
la Modimo la go tia la Gosafelego, Lentšu la go se šuthišege.
Gomme tumelo e ka kgona go tšea go ema ga yona godimo ga,
Lentšu la Modimo, Leswika la Mehleng, gomme e ka kgona go
ema kua ka sefahlegong sa lehu, ya hlalala, gobane e lebelela
go kgabaganya naga go Yena yoo a rilego, “Ke nna Tsogo le
Bophelo.” E dumela Modimo.
39 Bjale, lebaka le ke kgethilego thuto ye ya Abraham lehono,
ke ka baka la gore re bana ba Abraham. Beibele e boletše gore
bao ba lego ka go Kriste ke bana ba Abraham, Peu ya Abraham.
Gomme ditshepišo tše tšeo di dirilwego go Abraham, di be di se
feela go Abraham a nnoši, eupša go Peu ya gagwe ka morago ga
gagwe. Bjale, ditshepišo tše A di diretšego Abraham e be e le go
rena, gape.

40 Bjale elelwang, ga wa swanela go tswalwa Mojuda bokantle
go ba Peu ya Abraham. Gobane ge re…tšea Kriste, re Peu ya
Abraham, gobane e be e le ngwana wa tshepišo ka Isaka yo a
tlišitšego Kriste, gomme ka Kriste, re Peu ya Abraham.
41 A nke ke e tsopole ka mokgwa wo: “Ge re hwile ka go Kriste,
gona re Dipeu tša Abraham, gomme re bajabohwa go ya ka
tshepišo.” Ge re hwile ka go Kriste, re hwile go dilo tša lefase, re
phela ka go Kriste, gona re Peu ya Abraham, gomme ditshepišo
tšohle ke go Abraham le Peu ya gagwe ka morago ga gagwe. O be
a le tatago, e sego setšhaba, eupša ditšhaba, Modimo o mo dirile.
42 Oo, re ka kgona go dula godimo ga se lebaka la dikgwedi,
eupša re no swanela go betha mafelo a godimo bjale bakeng sa—
bakeng sa matšatši a mabedi. Gomme bjale, elelwang, se ke go
hlohleletša tumelo ya gago, gore o ke o swarelele go Modimo.
Gomme se sengwe le se sengwe seo A se tshepišitšego Abraham,
le bajabohwa ba sona.
43 Bjale, lefelo la pele, ke nyaka le hlokomele gore o be a
le tatago ditšhaba. Setšhaba se sengwe le se sengwe seo se
dumelago go Yena, se dumela go Modimo, ka Kriste: Peu ya
Abraham, bajabohwa go ya ka tshepišo.
44 Gomme tshepišo ye e filwego Abraham, e sego, “Ge o rata,”
kgwerano ka moka mmogo e be e le mogau, ka gore ge A e
file, kgwerano, o dirile kgwerano gare ga Adama le Yenamong,
Adama o robile kgwerano. Nako le nako, motho o roba karolo
ya gagwe ya kgwerano, eupša nako ye, e be e le ntle le mabaka
ka go felela, kgwerano e be e le. E be e le mogau wa Modimo
a ikemišeditše go phološa motho. E sego, “Ge o ka dira,” “Ke
dirile,” e šetše e le mošomo wo o feditšwego.
45 Bjale lebelelang, le re, “A seo se a nkama?”
46 Nnete. Batho ba bantši ba re, “Oo, ke nyakile Modimo,
gomme ke nyakile Modimo, gomme ke nyakile Modimo.” Yeo ke
phošo, Modimo o go nyakile, ga se wena o nyakago Modimo.
47 E be e se Adama a kitimelago godimo le fase go kgabola
Serapa a goelela, “Tate, Tate, O mo kae?”

E be e le Modimo a goelela, “Adama, Adama, o mo kae?”
48 Le a bona, o bonagaditše nako yeo se motho yohle a bego a
le sona, moiphihli. Sebakeng sa motho go tla thwi ntle gomme a
ipolela diphošo tša gagwe, le go botega pele ga Modimo, motho
o leka go utama morago ka morago ga mohuta tsoko wa taba ya
letlakala la mogo. E sa le tlhago ya motho go dira seo, e no ba ka
go yena go e dira. Sebakeng sa go no ipolela, le go re, “Ke phošo,
Modimo, Wena nthuše,” goba go no tšea Modimo Lentšung la
Gagwe, o tla leka go hwetša tsela ye nngwe go Le feta ka thoko.
Badiredi lehono, bontši bja bona ba leka go hwetša tsela ya go
feta phodišo Kgethwa ka thoko, ba leka go feta kolobetšo ya
Moya wo Mokgethwa ka thoko, ga go tsela ya go e feta ka thoko.

Batho ba ya thwi pele ba e amogela feela go swana, ba ya go e
amogela, go le bjalo, gobane Ke tshepišo ya Modimo.
49 Bjale, Jesu o boletše, gomme re ka se ngangišane le Yena, Jesu
o rile, “Ga go motho a ka tlago go Nna, ntle le ge Tate wa Ka
a mo goga pele.” Ka gona, e be e le Modimo a kokota pelong
ya gago. [Ngwanešu Branham o kokota phuluphithing—Mor.]
E sego wena o nyaka Modimo, e be e le Modimo a go nyaka.
Kafao, le a bona, kgwerano ke ya lena, gape, kgwerano yamogau,
gobane ke mogau wa Modimo o le bitšago, Modimo o dirile.
Yena…Ga se wa tsoge wa Mo kgetha, O go kgethile.
50 Go tšwa go dimilione ka lefaseng lehono, O obeleditše fase
gomme a go kgetha, gobane O beile leina la gago godimo ga
Puku ya Kwana ya Bophelo pele ga motheo wa lefase, seo ke se
Beibele e se boletšego. Pele go eba lefase, Jesu o be a le Kwana
e hlabilwego go tloga motheong wa lefase. Gobane ge Modimo a
bolela e ka ba eng, e phethagetše kudu, e swanetše go direga,
gomme e no ba ye botse bjalo ka ge e dirilwe ge Modimo a e
bolela. Amene.
51 Bothata, kereke e tšhogile, “Oo, ke boifa se.”

O se boife.
O re, “Oo, ge nka no kgona…”
Ga—ga se wena, ke Yena.
“Ga—ga ke na maswanedi a phodišo.”

52 Nnete, ga o nao, ga ke nao, ga go yo a nago le wona, eupša
Yena ke Yena. Ga se maswanedi a rena, ke botho bja Gagwe go
rena.
53 E re, ka go kgwerano ya kgale, go ka reng ge moula wo
monnyane o be o ka tswalwa ntle ka mafulong bošego bjo
bongwe?Ga ke tsebe ge e ba o kile wa rua le ge e le ofe goba aowa,
eupša moula wo o tswetšwe o na le ditsebe tše di kobamego,
woo ke moula wa go šiiša le go thoma, gomme o ne matolo a go
phetlagana, gomme o na le mahlo a go leana, mosela wa gagwe o
šupile thwi go otlologa godimo. A moula wa go lebega go šiiša!
Bjale, ge a ka kgona go lebelela tikologong go mmagwe, o ba tla
re, “O a tseba ke eng? Ka pela ge mong wa ntlo a etla ntle, o tla
ntitia hlogong. Ebile ga ke swanele dijo tše ke tla di jago. Ga ka
loka!”
54 Eupša ge mmagwe ka nnete a be a rutilwe, o be a tla re, “Ema
motsotso, morwa, motsotso feela, ke ya go go botša se sengwe
o sa se tsebego.” Seo ke se ke nyakago go go botša. O a bona?
“Ga o tsebe gore o mang, morwa. O a bona, o tswetšwe ka tlase
ga tokelotswalo, gomme ge mong wa ntlo, ga ke kgathale se o
bogegago boka sona, ge mong wa ntlo a etla ntle go bona o na
le mo—mo moula wo moswa o tswetšwego, ka gona selo se a
swanetšego go se dira ke go ya go tšea kwana ye e se nago bosodi,
gomme a tšee kwana yela ya go phethagala, gomme kwana yela

ya go phethagala e a hwa gore o kgone go phela.” Ka gona
moula wo monnyane o kgona go raga direthe tša gagwe gomme
a ipshina.
55 Gabotse, yeo ke tsela go lego ka rena, ga se ra phethagala,
ga se ra loka, re tswetšwe ka sebeng, ra kgolokelwa bokgopong,
ra tla lefaseng re bolela maaka, ga se ra loka le go thoma. Eupša
Modimo ga a go lebelele, O lebelela Sehlabelo, O lebelela Kwana,
ga A go bone, gobane O bona Kriste. Jesu o go hwetše. Bjale, ge o
ka hwetša phošo tsoko ka Jesu, gona phodišo ya gago e ka no se
be gabotse; eupša ge o sa hwetše phošo ka Yena, e phethagetše.
Nnete, le a bona.
56 Modimo o go biditše ka mogau wa Gagwe, e sego gore o tla
dira, eupša gore Modimo o tla dira. Lengwalo le rile O be a le
Kwana ye e hlabilwego go tloga motheong wa lefase, leo e be e le
Lentšu la Modimo. Ge Modimo a bolela, go no ba gabotse bjalo
ka ge go fedile thwi nako yeo.
57 Kafao o ya go tomola bjang kolobetšo ya Moya wo
Mokgethwa? O ya go tomola dimpho bjang? O ya go tomola
Kereke bjang? O ka se kgone go e dira. Modimo o e boletše,
gomme e ya go ba gona, seo se a e ruma. Nnete. E tla diragala
felotsoko.
58 Ka gona ge Modimo a bonetšepele ka tsebelopele ya Gagwe
ka fao A bego a tla lopollago lefase la sebe le tshenyego, O bolaile
Kriste pele ga motheo wa lefase ge A boletše Lentšu, mengwaga
ye dikete tše nne pele e bonagatšwa.
59 Bjale, Puku ya Kutollo e re, “Ge molwalekriste a etla
godimo ga lefase, o tla fora bohle,” bohle “godimo ga lefase
bao maina a bona a sego a ngwalwa ka Pukung ya Kwana ya
Bophelo go tloga” tsošeletšong ya mafelelo? Aowa, aowa, “go
tloga motheong wa lefase.” Modimo, ka tsebelopele, o go tsebile,
gomme a go biletša ka go Kriste, gomme a bea leina la gago
godimo ga Puku ya Kwana ya Bophelo pele ga motheo wa lefase.
60 O boifa eng? A o boifa go tšea Lentšu la Gagwe bakeng sa
e ka ba eng? O se boife, bitša selo gabotse. “Ke mojabohwa go
se! Oo, ke a tseba ga ke e swanele, eupša ke mojabohwa, go
le bjalo. Gobane ke mojabohwa, ke a e amogela.” Amene. Yeo
ke yona. Agenkeke. “Gobane ke mojabohwa!” Yeo ke yona. Re
mojabohwa wa phološo, mojabohwa wa Moya wo Mokgethwa.
Ke mojabohwa, gobane Jesu o lefile poreisi, ga go selo ke ilego
ka swanela go se dira, ke nno ba mojabohwa go yona. Amene.
Ke fodile, gobane ke mojabohwa go yona. Malwetši a ka a ile,
tlaišego ya ka e ile. Gobaneng? Gobane ke mojabohwa go yona.

Oo, netefatšo ya go phethagala, Jesu ke wa ka!
Oo, a tatsopele ya letago le Lekgethwa!
Mojabohwa wa phološo, morekwa ke Modimo,
Motswalwa ke Moya wa Gagwe, mohlatswiwa
ka Mading a Gagwe.

61 Yeo ke kanegelo ya rena. Oo, gona Sathane a ka se kgone
go emela seo, le a bona, gobane ke sephedi se se fentšwego, ga
se selo eupša mofori. Jesu o lefile poreisi, o re biditše ka mogau
wa Gagwe, re mojabohwa. A peakanyo ya go phethagala e lego
yona! Le a bona, o šetše a fentšwe. Ga se ka tsoge ka mo fenya,
Kriste o mo fentše, ke no tleleima menyetla mefiwa ke Modimo
ya ka mong. Seo ke sohle o se dirago, o no botša Sathane, “Tloga
mo, ke na le lengwalo la bong mo moagong wo. Ke wa ka, ke
mojabohwa wa wona.”
62 Hlokomelang, Abraham, o be a no ba monna wa mehleng,
o tšwa tlase toreng ya Babele le tatagwe, gomme ba dutše fase
ka go, go molaleng e be e le godimo ka nageng ya Sineara
goba go tšwa tlase ka toropongkgolo ya Uri ka nageng ya
Bakaladea. Gomme o be a no bamonnawamehleng, a se selo, a se
mokgethwa, a se modimo, feela monna wa mehleng. [Ngwanešu
o re, “Go tšwa Siria.”—Mor.] Ee, Mosiria. Feela monna wa
mehleng, go se selo ka yena go fapana e ka ba gofe go feta e ka ba
mang gape, go no se fete ka mo go lego ka wena, feela motho wa
mehleng, eupša Modimo o bone se sengwe ka go yena, gomme
O mmiditše. Modimo o bone selo sa go swana ka go monna le
mosadi yo mongwe le yo mongwe a tswetšwego gape fa. Bjale,
Abraham o be a sa boife go bea ya gagwe go šoma. A le a dira?
Tumelo ya go swana yeo A filego Abraham, O go fa yona mahala,
ge o ka e šomiša.
63 E re ke na le sethunya, se tla thunya, ke sethunya se sebotse
sa go thunya sa therešo, ke se lekeletša godimo ga leboto, ke re,
“Ee, oo nnete, ke na le sethunya.”

“O dira eng ka sona?”

“Se lekeletše lebotong.”
64 Yeo ke tumelo. Batho ba re, “Oo, ke nna Mokriste. Oo, ke a
dumela Modimo a ka kgona.”
65 Eupša o dira eng ka yona? E šomiše, e tlemolle, dira se sengwe
ka yona. Eya ntle gomme o tsome diabolo moo a rego, “O sa
babelwa.” O re, “O moaketši.” Goga pheta godimo ga gagwe,
mmee ka gare ga sekoupu, o se boife go goga seragi, gobane se
tla raga ka kgonthe bjalo ka e ka ba eng. Ee, mohlomphegi. Se
tla boelamorago godimo ga gagwe. Ka fao, swarelela.
66 Abraham, boka Modimo, o biditše dilo tšela tše di bego di se
gona mo o ka rego di be di le gona. Eng kapa eng kgahlanong
le tshepišo ya Modimo e be e le maaka go Abraham, eng kapa
eng kgahlanong. Kafao gona ge Abraham a thomile, ge Modimo
a mmiditše, bjale šetšang, selo sa pele Modimo a se dirilego
go Abraham, e bile go bitša karogano go felela. Seo ke tlwa,
o swanetše go ikaroganya wenamong go tloga go gosedumele
gohle, tloga go gona. Yeo ke yona, o swanetše go ya kgole go tlogo
go gosedumele.

67 Modimo o biditšeAbrahamgo ikaroganya yenamong go tloga
go meloko ya gagwe, go tloga go se sengwe le se sengwe seo a
bilego le sona, gore a ke a sepele le Yena, a mo fa naga ye šele. Yeo
ke tsela modiradibe yo mongwe le yo mongwe ge a phološwa, o
tla ka nageng ye šele, magareng ga batho ba šele. Modimo o bitša
bakeng sa karogano.
68 Gomme O rile, “Abraham,” O be a eya go mo fa lesea le.
Bjale, Sarah o be a le masometshela tlhano, gomme Abraham
o be a le masomešupa tlhano. Ke nyaka le hlokomele ka fao
A mo lokišitšego le go thoma; bjale, re re re Peu ya Abraham.
Bjale, Sarah, masometshela tlhano, masomenne, masometlhano,
masometshela, yeo ke mengwaga ye masomepedi tlhano go feta
menophose, o phetše le yena ge e sa le a…o be a le kgaetšedi
wa gagwe wa seripa, ka kgonagalo o mo nyetše ge a be a le
bogolo bja mengwaga ye lesomeseswai, gomme šo yena, bogolo
bja mengwaga ye masometshela tlhano, gomme Abraham bogolo
bja mengwaga ye masomešupa tlhano, gommeModimo o boditše
Abraham gore O be a eya go mo fa ngwana ka Sarah. “Bjale,
ikaroganye go tloga go gosedumele gohle, gomme Ke tla e tliša
go phethega.”
69 Gomme ge le ka hlokomela, ga se nke A e tliša go phethega go
fihla Abraham ka go felela a dirile se Modimo a mo laetšego go
se dira. Abraham o nenerile, le go dira se sengwe le se sengwe
gape, eupša Modimo ga se nke a mo šegofatša go fihla ka go
felela a ikarogantše yenamong go tloga go tšohle A mmoditšego
go di dira. Gomme Modimo a ka se tsoge a go šegofatša le go e
tliša go phethega go fihla o le komana go ikaroganya go tloga
go se sengwe le se sengwe kgahlanong le Lentšu la Modimo, e
no ikaroganya go tloga go sona. Ga ke kgathale se ngaka a se
bolelago, se ramenagano a se bolelago, se e ka ba eng gape e se
bolelago, Modimo o boletše bjalo, gomme seo se e dira gabotse.
70 Ke kgona go kwa Modimo a mo fa thomo lehono…Gabotse,
ke, na le la mahlakanasela a leša-…mašabašaba mo ka go
batheeletši, ntheetšeng bjale, le tla theetša ngaka ya lena, e ka ba
matšatši a mangwe le a mangwe a masomepedi seswai, le tseba
se ke bolelago ka sona, Ke bona Abraham a tsoga mosong wo o
latelago ka morago ga ge a boditše Sarah, gomme a re, “Sarah,
morategi?”

“Ee, Hani?”
“A go ne phapano e ka ba efe?”
“Aowa, ga go phapano.”

71 “Gabotse, letago go Modimo! Re ya go ba le lona, go le bjalo.
Eya tlase lebenkeleng gomme o reke diputswana tsoko, gomme o
reke koromo tsoko, le diphini tsoko—tsoko, gomme re be komana,
gobane re ya go ba le lesea.”

“Gabotse, Hani, nna ke masometshela tlhano.”

“Ga go dire phapano, Modimo o boletše bjalo, seo se a e
ruma.”
72 Yoo ke Abraham, Peu e dumela selo sa go swana. Ge Modimo
a boletše bjalo, seo se a e ruma. Seo ke sohle se lego go yona,
Modimo o boletše bjalo. Seo ke selo sa pele, ga o bone selo gape
eupša Lentšu la Modimo, tshepišo ya Modimo. E šetše e diregile,
gobane Modimo o boletše bjalo; ke mošomo wo o feditšwego ge
Modimo a boletše bjalo.
73 Gobaneng ke itshamile go dipono tšela? Boka ka Afrika, go
bona difofu tšela, difoa, le go e bona pele e direga, gomme ka ema
le go hlohla, oo, dikete tšemakgolotlhano kaBombay.Gobaneng?
Modimo o boletše bjalo, e swanetše go direga. Modimo o boletše
bjalo, seo se a e ruma. Ge ka mehla e le Modimo, ka mehla ke
nnete.
74 Kafao, o se leke go šomiša bohlale bja gago mong, šomiša
pelo ya gago. Bjale elelwang, ga o tsoge wa leka go fa mabaka,
re lahlela fase go fa mabaka. Gabotse, ka serapeng sa Edene,
diabolo o tšere hlogo ya motho go šoma ka yona, Modimo o tšere
pelo ya motho. Gomme motho ka mehla o šoma go se a kgonago
go se bona, gomme tumelo e mo dira a dumele dilo tše a sa
kgonego go di bona. Eupša o a e dumela gobaneModimo o boletše
bjalo, seo se a e ruma. Yeo e no ba kanegelo ya tumelo.
75 Bjale, gona Abraham o ya ntle, a o ka eleletša mokgalabje
tshela-…, goba, masomešupa tlhano gomme mosadi
masometshela tlhano, ba eya tlase toropong, ba re, “Ngaka, re
rata go dira dipeeletšo sepetlele bakeng sa lesea le leswa go
belegwa”?

“Oo, setlogolo sa gago?”
“Aowa, aowa, la rena.”
“La lena! Mosadi yo ke yo mogolo gakaakang?”
“Masometshela tlhano.”
“O yo mogolo gakaakang?”
“Masomešupa tlhano.”
“Gomme o ya-…? Oo, gabotse, ke…Ee, mohlomphegi.

Ke—ke…Tšhupabodulo ya gago ke efe? Ke—ke tla go leletša
moragwana. Fše! O hlakane bjaša.”
76 Motho yo mongwe le yo mongwe yoo a dumelago Modimo o
tšewa ka tsela ya go swana. Gobane tumelo ke nyefolo go e ka ba
mang, ntle le yo a nago le yona le Modimo Yo a e fago. Lefase le
bohlale kudu go fihla le sa bone tumelo.
77 E be e no ba kgonthe go Abraham bjalo ka ge letšatši le
phadima, goba e ka ba eng gape, gobane pelo ya gagwe e boletše
bjalo. Modimo o dula godimo ga tora ya taolo ka pelong ya gago,
o laola maikutlo a gago, o laola tumelo ya gago, o laola tšohle o
lego. Ge Modimo a etla ka pelong, O tšea taolo.

78 Bjale re kgona go bona Sarah, bjale re ya go leta matšatši a
mangwe a masometharo, goba, matšatši a masomepedi seswai:
“O ikwa bjang, Hani?”

“Ga go phapano.”
“Haleluya! Re tla ba le lona, go le bjalo, Modimo o boletše

bjalo.”
79 Ngwaga o a feta: “O ikwa bjang, Hani?”

“Ga go phapano.”
“Tumišang Modimo! Re tla ba le lona, go le bjalo.”

80 Mengwaga ye lesome e a feta: “O ikwa bjang, Hani?”
“Ga go phapano.”

81 “Haleluya! E ya go ba ye kgolwane go feta e kile. Bjale
sebakeng sa masometshela tlhano, o masomešupa tlhano.” Thwi
go ya pele go fihla a nyakile go ba lekgolo. O be a sa…“Ga se
a thekesela go tshepišo ya Modimo ka gosedumele, eupša o be a
tiile, a efa letago go Modimo.” Sebakeng sa go fokola, o tieletše.
82 Gomme re tla godimo mothalong wa thapelo, gomme re ya
kopanong, gomme re bona Bogona bja Modimo, re re, “Morena
Jesu, ke a dumela O fodišitše seatla sa ka.”

Ka go e ka ba iri, o tšwela ka ntle, “Bjale, seatla sela se bjang?
O rile…”

“Gabotse, ga ke tsebe.”
Mosong wo o latelago: “Seatla sela se bokaonana e ka ba

bofe?”
“Ke no se kgone go e bona.” Barwa ba Abraham!

83 Tiang! Re ka se kgone go Mo letela metsotso ye mehlano,
gomme Abraham o Mo letile mengwaga ye masomepedi tlhano,
a tia kudu nako yohle. Gomme re thoma go fokola mo—mo
motsotso wa mathomo, nako ye o tlogago sefaleng. Ge e se
mohlolo wa semetseng, gona o thoma go re, “Oo, ga ke thanke…
Mohlomongwe ke swanetše go yamorago ge Ngwanešu Roberts a
etla. Gabotse, mohlomongweNgwanešu Branham ompha karata
ye nngwe ya thapelo gomme ke tla ya go kgabola.” Bana ba
Abraham!
84 Ge Lentšu la Modimo le tlile go dirwa therešo le kgonthe go
pelo ya gago, e ka ba eng kgahlanong nako efe kapa efe kemaaka.
Modimo o boletše therešo, yeo ke nnete, e ya go direga, go le bjalo.

“Seatla sa gago se bjang?”
“Ga go phapano ye ke kgonago go e bona, eupša tumišang

Modimo, se fodile, go le bjalo, Modimo o boletše bjalo.”
85 Ke elelwa mokgalabje John Rhyn, o tlile go kgabola mothalo
wa thapelo ka Fort Wayne, o bile sefofu lebaka la mengwaga.
Gomme o be a le Mokatoliki ka tumelo, gomme o tlile go kgabola
mothalo wa thapelo.

86 Bjale, go lena Makatoliki, le a tseba, ke nna Mokatoliki, le
nna. Le tsebile seo, a ga se le tsebe? Nnete, ke nna Mokatoliki.
Ke kopane le moisa letšatši le lengwe, o rile, “Billy, selo sa go
tlaba go nna ke, gore wena, tlhokofalo ya gago, gomme efela, ga
o Mokatoliki.”

“Oo,” ke rile, “ke nna Mokatoliki.”
O rile, “Ga se ke tsebe seo.”
Ke rile, “Oo, ee.”
O rile, “Aa, bjale, bjale!”

87 Ke rile, “Nnete. Ee, mohlomphegi.” Ke rile, “Bjale, a ke
therešo…?” Batho ba gešo ke Katoliki, le a tseba. Gomme ke
rile, “A ke therešo gore kereke ya Katoliki e ruta gore Ye ke
histori ya kereke ya Katoliki? Jesu Kriste o hlomamišitše kereke
ya Katoliki, Baapostola ba lesomepedi, o dirile Petro mopapa wa
mathomo.”

“Yeo ke nnete.” Ba tla dumelelana le seo.
88 Ke rile, “Gabotse gona, o a tseba, ge A beile mopapa wa
mathomo, Petro, gomme O beile baapostola bohle, gomme ba
ngwadile Ye…” Ke rile, “Bjale, ka nnete, o re kereke e na
le maatla le maatlataolo go fetola e ka ba eng ba nyakago.”
Ba dumela seo. Le a bona? Ga ba rute Beibele, gobane Ke se
sengwe se se fetilego. Ke rile, “Gona ke no dumela se sehlopha sa
mathomo sa Makatoliki se se rutilego, kafao ke nna Mokatoliki
wa fešene ya kgale.” Kafao, ke…
89 “Petro o rile, ‘Ga go mmoelanyi yo mongwe magareng ga
Modimo le batho,’ mopapa wa mathomo yo a sepetšego le Jesu.
Gomme bjale, le na le mehuta yohle ya basadi ba ba hwilego, le
banna ba ba hwilego ba phophothelago, le dilo. Ke—ke…Le a
bona? Ga ke…KedumelaKatoliki ya fešene ya kgale. Gomme le
a tseba, Jesu, Mothomi, o rile ka go Puku ya mafelelo ya Beibele,
‘Ge motho e ka ba mang a ka tloša e ka ba eng, goba a oketša
e ka ba eng, wa go swana karolo ya gagwe e tla tlošwa go Puku
ya Bophelo.’ Kafao bokaone ke no ba Mokatoliki wa fešene ya
kgale.” Le a bona?
90 Kafao, monna yo o tlile sefaleng, gomme o rile…gomme o
fetile kgauswi, gomme Moya wo Mokgethwa o tlile, o rile, “O
sefofu, mohlomphegi. Leina la gago ke John Rhyn.”

“Ee, mohlomphegi. Yeo ke nnete.”
Gomme ke rile, “O kgopela tša boiphedišo tša gago, gomme

o rekiša diphensele, goba, dikuranta ke yona, mo khoneng.”
“Ee, mohlomphegi, yeo ke nnete.”
Ke rile, “O bile sefofu go tšwa mothuthupong, o diregilego

mengwaga ya go feta.”
“Yeo ke therešo,” o a bona, o boletše.

Gomme ke lebeletše morago, gomme ke bone mokgalabje a
bona ka ponong, ke rile, “O RIALO MORENA: O fodile.”

O thomile go tloga sefaleng, o rile, “Eupša, ga—ga ke bone.”
Ke rile, “Seo ga se ne selo go dira le yona, o šetše o fodišitšwe,

Modimo o boletše bjalo, ke e bone ka ponong.”
O rile, “Gabotse, ke tla dira eng?”
Ke rile, “E no tšwelapele o tumiša Modimo bakeng sa go go

fodiša.”
Kafao, o tla moragomometsotsong e semekae, o rile, “Eupša

ga se ke fole le bjale.”
Ke rile, “O mpoditše o ntumetše.”
O rile, “Ke dirile.”
Gomme ke rile, “A o sa ntše?”
O rile, “Ke a dira.”
Ke rile, “O mpotšiša ka eng gona? Eya pele, dumela.”
Kafao o rile, “Gabotse, ke swanetše go dira eng?” O rile, “Ke

nna Mokatoliki.”
Ke rile, “Gabotse, seo se lokile. Eupša ke nyaka—ke nyaka o

tšwelepele o dumela.”
O rile, “Ke swanetše ke dire eng?”
“Tšwelapele o leboga Modimo bakeng sa phodišo ya gago,

feela boka Abraham a dirile: Bitša dilo tšeo di sego gona mo o ka
rego di be di le gona.”
91 Gomme bošegong bjo bo latelago, o be a dutše godimo ka
bophagamong bja bobedi. Gomme gatee ka lebakana, o be a tla
re, “Yomongwe le yomongwe homolang.” O be a tla emelela, a re,
“Tumišang Morena, go mphodišeng!” A dule morago fase. Ke be
ke rera, o be a tla no nkemiša. Gomme ye nngwe le ye nngwe…
Obe a tla ya tlase khoneng a rekiša dipampiri tša gagwe, gomme
a goelela, “Extra! Tumišang Morena, go mphodišeng! Extra!
Tumišang Morena, go mphodišeng!” Gomme a rekiša dipampiri
tša gagwe.
92 Eka ba dibeke tše pedi goba tše tharomorago ga ge ke tlogile,
mošemane yo monnyane o mo hlahletše go kgabaganya go ya
lebenkeleng la mokoti, bjale, o rera phodišo Kgethwa godimo ga
naga, tšhemong lehono, gomme ka fao, o mo hlahlile go putla go
ya lebenkeleng la mokoti go hwetša go beola.
93 Gabotse, mokoti yo monnyane wa setswerere, le a tseba, o
bile le bohlale bjo bontši go feta a bile le tlhaologanyo go tseba
mokgwa wa go bo laola, ka fao a mmeile morago setulong sa
mokoti, gomme a phitsika mehlagare ya gagwe, gomme a beola
e ka ba lehlakore le tee, o rile, “E re, papa, ke kwele o be o le
godimo go bona mofodiši yo Mokgethwa ge a etla godimo.”

O rile, “Ya, ke be ke le godimo.”

O rile, “Ke kwele o fodišitšwe.”
94 O rile, “Ee. Tumišang Morena go mphodišeng!” Gomme
mahlo a gagwe a bulega. Gomme o tabogetše godimo go tšwa
setulong sa mokoti ka toulo godimo ga molala wa gagwe, gomme
mokoti a mo lelekiša ka legare ka seatleng sa gagwe, ba eya
go theoga mokgotha. “Tumišang Morena, go mphodišeng!” Le a
bona, o dutše le yona. Dula le yona. Swarelela. Modimo o boletše
bjalo, seo se a e ruma, dula thwi fao. Oo, go tla direga ge o ka
kgona go e dumela. Amene. Swarelela. Seo ke se Abraham…
95 Gobaneng, ngaka o re, “Moisa wa kgale, bokaone o boele
morago gae gobane o ba go hlakana bjaša gannyane nthatana.”

Yena ke: “Letago go Modimo, re tla ba le lona, go le bjalo.”
Mohlomongwe ngaka o romela semamathane ntle, gomme o

rile, “Hei, go reng ka taba yela ya lesea?”
“Ke ya go ba le lona, go le bjalo. Tumišang Morena! Ke ya go

ba le lona, go le bjalo. Yohle e fedile, Modimo o boletše bjalo. Re
na le diputsu, re na le diphini, re na le koromo, re na le se sengwe
le se sengwe komana, le a tla.”

“Le ya go ba gona neng?”
96 “Ga ke tsebe, eupša Modimo o e boletše, go le bjalo, re ya go
ba le lona. Amene. Seo se a e ruma. Ga ke tsebe e ya go ba neng,
go tšwa go bohlale bja Gagwe, eupša re ya go ba le lona!” Amene.
97 Ge motho a tšea Modimo Lentšung la Gagwe, o ya go e
hwetša, ga ke kgathale se se diregago, Modimo o boletše bjalo,
seo se a e ruma neng le neng. Modimo o boletše bjalo, seo ke
sohle sa yona.
98 Ka gona, re a bona, selo sa pele le a tseba, Abraham o be a
sešo a fihla lefelong. O tšere, sebakeng sa go ya ka boyenamong,
boka Modimo a mmoditše go dira, go ikaroganya yenamong, o
tšeremokgalabjemmogo, papagwe, gommemorago, bjoo e be e le
bothata go fihla a ile. Ka gona mo go tla Loto mmogo, motlogolo
wa gagwe, fao go thomile dingangišano.
99 Le a bona, Modimo o nyaka le dire se A rego dirang. Le se ke
la lekelela godimo, la re, “Bjale, ke tla ya tlase kopanong yela,
ke be ke tla tliša Susie tlase, eupša mmagwe ga a dum-…” Seo
ga se ne selo go dira le yona. O a bona? Ikaroganye go tloga go
gosedumele gohle. Gona Modimo o tla dira legatong la gago, O
tla go direla.
100 Bjale, re kgona go ba bona ba eya tlase, gomme selo sa pele,
dingangišano tše dingwe di a tla. Gomme bjale, Abraham, a dira
bjalo ka geMokriste a ka dira, o laeditše gore tumelo yaModimo,
Moya o be o le ka go yena, o file Loto kgetho ya gagwe mong.
Yeo ke tsela ye Moya wa Mokriste o dirago, ka mehla o ya maele
wa tlaleletšo, goba o fa jase. “Bjale, o lebelela godimo, naga še.
Re ka se ngangišane, re banešu. O no, ge o eya bohlabela, ke

tla ya bodikela; ge o eya borwa, ke tla ya leboa. Eupša re ka se
ngangišane, a nke re be banešu, gobane re leloko.”
101 Ke be ke bolela le lesogana lebakana la go feta, re be re bolela
ka Modimo, gomme ke rile, “O bona Moya wa Modimo ka go
motho, o kopana le yo mongwe, go swana le ka galase ya moriti,
eupša o a tseba gore Sengwe ka kua ke ngwanabo.” A lerato!
Letšatši le lengwe ge seširo sela se tlošitšwe, gona re tla tseba
bjalo ka ge re tsebja.
102 Eupša Abraham, a efa Loto kgetho, bjale, ka nnete, Loto,
e le monna wa lefase, o ile a lebelela go dikologa bakeng sa se
sekaonekaone, kafao o lebeletše go dikologa go bonamoo kopano
yeo e tla lefago bokaonekaone. Kafao o lebeletše tikologong go
hwetša moo e tla bago ye kgolokgolo go yena, kafao o thomile
go lebelela go leba Sodoma. Bjale, o bone Sodoma, mašemo a
makaone, a nošeditšwego a—a noka, ge a nošetša melala kua, le
bjang, le bjang bjo bontši bja dikgomo, gomme ye yohle e be e le
lehwafa godimo mo.
103 Yeo ke tsela ye batho ba dirago kgetho ya bona lehono, ba re,
“Gabotse, ge ke nyaka go ba wa bodumedi, ke tla…kereke še
yeo e šetšego e hlomilwe. Ke kereke ye kgolo, ke kereke ye kgolo,
e na le tšhelete ye ntši, ke batho ba bakaone.” Hlokomela. Ka
tumelo, re a kgetha, le a bona, ka tumelo.
104 Bjale, Loto o bone Sodoma ka go bobotse bjohle bja yona,
eupša ga se a bona bana ba gagwe ba eswa tlase kua, ga se a ke a
bona mogatšagwe a eme ntle kua ka melaleng bjalo ka pilara ya
letswai. Ga se a bona dilo tšeo, o naganne mohlomongwe o be a
ka kgona go dira ditolara di se kae tša tlaleletšo, eupša ga se nke
a bona dilo tšela tše dingwe.
105 Seo ke se re swanetšego go se lebelela ka tumelo gomme re se
bone. Boka Moshe, a lebeletše ntle ka lefastere la go swana leo
Farao a dirilego, godimo ga batho ba go swana, Farao o ba biditše
madubaleraga, seo ke sohle ba bego ba le sona, feela sehlopha
sa makgoba, eupša ka tumelo, Moshe o ba bone go ba batho ba
tshepišo.
106 Ge ke tlogela kereke ya Baptist go tla godimo go ba le Full
Gospel, gabotse, ke…ebe ka kgonthe e le se—se selo ka kgonthe,
eupša ke naganne se: “Ba ne Sengwe, ba ne Moya.” Bjale, e sego
go goboša kereke ya Baptist, aowa, mohlomphegi, ke banešu. Le
a bona? Eupša ke bone se sengwe se segolo, ke bone kgonagalo ya
kereke ye e kopanego, boka re le fa morago ga sekgalela se. Oo,
nna! Dikgato tša go fapana tša bona bohle di tla mmogo bjalo
ka e tee, moo ke ge Modimo a eya go sepela, seo ke se se dibago
Mileniamo. Oo, seo ke se se dibago Moya wa Modimo go tšeeng
Kereke ye kgolo ye, ke ka gobane ga E…E arogane, eupša ge
re etla mmogo, “Ge batho ba ba bitšwago ka Leina la Ka ba ka
kgobokana seng sa bona mmogo!”

107 Kafao gona, Loto o ile pele tlase. Re kwešiša gore o tsene
bothateng. Gomme ka gona, ka pela ge Loto a tlogile, gomme
Modimo o hweditše Abraham…Ge Abraham a phethagaditše
se sengwe le se sengwe seo a se tshepišitšego Modimo, goba,
Modimo o mo tshepišitšego gore O be a tla mo direla, morago,
nako yeo Modimo o tlile go yena. Bjale, ge o ikaroganya go tloga
go dikgokagano tšohle tšeo Modimo a sa nyakego o be le tšona,
gona Modimo o tla tla go wena.
108 Bjale, O rile, “Phagamela godimo, Abraham, lebelela
bohlabela, leboa, bodikela, le borwa, yohle ke ya gago, Ke e fa
yohle go wena.”
109 “Ba boleta ba tla tšea lefase ya ba bohwa,” re tseba seo.
110 Hlokomelang, “Lebelela mogohle, yohle ke ya gago. Emelela,
o se no dula fale, emelela gomme o sepele go kgabola naga, bona
ka fao o e ratago.”
111 Bjoo ke bothata ka batho lehono ba ba ipitšago Bakriste. Yo
mongwe o re…O a tseba, ge ke ruile e ka ba eng, ke tla nyaka go
bona se ke nago le sona, ke nnamaratahelele. Ge yomongwe a ka
mpha ntlo, ke tla lebelela intšhi ye nngwe le ye nngwe ya yona,
ke nyaka go bona se e bogegago boka sona, ke namelela godimo.
112 Ke ka tsela ye go lego ge ke eba Mokriste, ke nyaka go
bona se ke lego mojabohwa go sona. Amene. Oo, nna! Hwetša
Ntlopolokelo ka moka e tletše ditshepišo. Bjalo ka ge ke…E
no se be go ya go bea leina la gago godimo ga puku ya kereke
le go dira bokaonekaone o kgonago, o mojabohwa. Haleluya!
Lebelela go kgabolaNtlopolokelo, gobanengKeMoagomabonwa
wo mogologolo, o kolobeleditšwe ka go Wona, Ke wa gago, o
mojabohwa wa Wona. Ke tla ya go dikologa, ka lebelela ka
khaontareng ye, le go bona se ke nago naso mo, le go ya godimo
mo, go bona se ke nago naso godimo mo. Selo se sengwe le se
sengwe seo se bonagalago se le godimo kudu nthatana, ke tla
ikhweletša lelere gomme ka namela godimo go sona. Ge ke bona
e ka ba eng yeo e bonalago e le mo ke sa fihlelelego, ya phodišo
Kgethwa goba se sengwe, ke tla ya godimo ga lelere la Jakobo
gomme ka no tšwelapele ke namela, go fihla ke fihla godimo mo
e lego. Ke nyaka go bona sohle e lego mabapi le sona.
113 O mojabohwa go yona, mojabohwa wa phološo, mojabohwa
wa phodišo Kgethwa, mojabohwa wa tšhegofatšo ye nngwe
le ye nngwe ya topollo Jesu a e hwetšego. O mojabohwa go
yona, gobane o Peu ya Abraham, o mojabohwa wa selo ka
moka. Amene. Ke ikwela bodumedi. Amene. Go tseba gore ke
mojabohwa.
114 Le ka no nagana ke no ba ke gafa gannyane, eupša ge
ke le, e nong go ntlogela ke nnoši. Ke thabile kudu ka tsela
ye go feta ke be ke le ka tsela ye nngwe. Kafao ke—ke rata
tsela ye bokaonekaone. Gomme kafao, eupša ke a tseba gore
ke mojabohwa, mojabohwa wa phološo, mojabohwa wa tshepišo

ye nngwe le ye nngwe. Gobaneng lena batho ba Pentecostal, le
opela:

Tshepišo ye nngwe le ye nngwe ka Pukung ke
ya ka,

Tema ye nngwe le ye nngwe, temana ye nngwe
le ye nngwe, mothalo wo mongwe le wo
mongwe.

115 Gona itshware boka yona. Amene. Sepela tikologong, gomme
o bone se o—o bone se o nago le sona ka fa, yohle ke ya gago. O
mojabohwa go yona, kafao sepela tikologong. Tšea mafa, ke la
gago, Modimo o go file bjona. A tshepišo ye botse fao!
116 Ka gona re hwetša gore bothata bo tsene, tlase ka Sodoma.
Dikgoši di tlile go kgabola gomme tša tšea Loto, tša tšhaba le
yena le bagatšagwe, gomme Abraham o e kwele. Bjale, Abraham
o bapetše karolo yaMokriste gape, yaKriste a eya ntle kamorago
ga ngwanešu yo a welego go mo tliša morago. Kriste o ile ntle ka
morago ga ngwanešu yo a welego go mo tliša morago.
117 Se ke se sengwe se sennyane fela ka lehlakoreng bjale, o
tlotša botoro ye ka morago ga ge o fihlile gae, nagana ka yona:
Theetšang, ka pela ge ba boile, Abraham, go tšwa polaong
ya dikgoši, dikgoši di tlile ntle go mo gahlanetša, gomme
Melekitsedeke o tlile go kopana le yena, e bego e le Kgoši ya
Salema, e bego e le Kgoši ya Jerusalema, Kgoši ya Khutšo. O be
a se ne tate, O be a se ne mme, O be a se ne mathomo a matšatši
goba bofelo bja bophelo, O sa phela, e ka ba mang A bilego. Ga
se nke A tswalwa, ga se nke A ba le papa, ga se nke A ba le mama,
Ga se nke A ba le letšatši A thomilego, gomme ga a tsoge a ba le
letšatši leo A tla felelago. O be a le Mang? Šetšang Mothaka yo.
118 Ka pela ge ntwa e fedile, O tlišitše eng ntle? Borotho le beine,
Selalelo. Gomme ba tšere Selalelo ka morago ga ge ntwa e fedile.
A re lweng bjale, re bušeng morago ngwanešu yo a lahlegilego.
Jesu o rile, “Ke tla se nwa ka boswa le lena kaMmušongwaTate.”
Kamorago ga ge ntwa e fedile. Amene. Le a bona?Melekitsedeke
o tlile ntle, a kopana le Abraham, gomme a mo fa Selalelo.
119 Gomme ba bangwe ba lena bomme, ke nyaka le hlokomele
se sengwe mo, le lena, ka go lefa karolo ya lesome. Bjale,
Lefi o be a sa le ka mathekeng a Abraham ge a kopana le
Melekitsedeke, gomme dikarolo tša lesome tše Abraham a di
lefilego go Melekitsedeke di abetšwe Lefi. Ka gore Beibele e
boletše gore Lefi yo a amogetšego karolo ya lesome, o lefile
dikarolo tša lesome ka gore o be a sa le ka mathekeng a Abraham
ge a kopana le Melekitsedeke, e bego e le rakgolokhukhu-
khukhu-khukhu wa gagwe. Ke duma ge nkabe ke na le nako ya
go lekanela mo go rera ka Go Bjala Phefong, Gomme Wa Buna
Sesasedi, bakeng sa lena.
120 Theetšang mo, seo ke se Amerika e se dirilego. Lebelelang
ba, moragorago nako ye telele ya go feta, lefofana la go tšofala la

kgale kudu,morwediwa gagwe lehono kemosetsanawa khorase.
Morwedi wa gagwe o ya go ba eng? Le a bona se o se dirago se
rwala se sengwe godimo ga meloko ya gago ya go latela; dibe di
dira go meloko ye meraro le ye mene, le toko e a dira.
121 Ka gore fao, O abetše yeo go Lefi, go lefa dikarolo tša lesome,
ge a be a le lethekeng la rakgolokhukhu-khukhu-khukhu wa
gagwe. Abraham o tswetše Isaka, Isaka o tswetše Jakobo, Jakobo
o tswetše Lefi, agenkeke, rakgolokhukhu-khukhu-khukhu, o
lefile karolo ya lesome ka mathekeng a Abraham. A selo se
sebotse fao, magagešo! Phela gabotse, e tla—e tla dira se sengwe
go bana ba gago go go latela, pele, pele. Tšwelapele o phela
gabotse, o dira gabotse, o ikaroganya go tloga go dilo tša lefase,
le go phela bomodimo bakeng sa Kriste Jesu ka go lefase le la
bjale.
122 Bjale, a re tabogeleng feela kgojana gannyane, re na le e ka ba
metsotso ye šupago goba seswai go le bjalo go ya ka nako godimo
ga sešupanako. Bjale a re yeng feela kgojana gannyane nthatana.
Ka gona Modimo o be a nyaka go dira keno ye, goba, go tiišetša
keno ye go Abraham. Bjale o a tšofala ka kgonthe.
123 Bjale, ke nyaka lena…Bjale, tšea phae ya gago ya tšheri
bjale, gomme tšea foroko ya gago go bea peu godimo lehlakoreng
le tee ge o kopana le e tee, gomme ka gona ge o sa dire…gona
o bea peu ya gago godimo gomme wa tšwelapele o eja phae.
Gomme ge o eja kgogo, ga ke tsoge ka ja lerapo, eupša ga le tsoge
la nkemiša go ja kgogo, ke no tšwelapele ke eja kgogo, ke bea
lerapo fase. Yeo ke tsela ye o dirago bjale, selo sa go swana.
124 O ya go tiišetša keno go yena, kafao O rile, Abraham o ya
ntle, gomme O rile, “Nkhweletše se—se—se sethole sa bogolo bja
mengwaga ye meraro, le kgapa,” le go ya pele, “le mokurunyane,
le leebana.”
125 Kafao, ge le ka hlokomela, Abraham o lokišitše dihlabelo,
gomme a di phaphologanya ka bogare, gomme a di bea godimo
kgahlanong ya seng sa tšona, eupša mokurunyane le leebana le
lennyane, ga se a di phaphologanya. Oo, ge nkabe re na le nako
go ya ka go seo ka phodišo Kgethwa yela, le a bona, gobaneng
a se a phaphologanya tšela! Eupša go le bjalo, ge a di beile
mmogo, Abraham o šeditše nako yeo, a raka dinonyana go tloga
go sehlabelo go fihla letšatši le be le dikela.
126 Oo, bjale šetšang ka fao A tiišetšago keno ye. Gomme, oo,
baena ba ka ba Arminian, dulang tuu motsotso feela, theetšang
se. Hlokomelang, ge letšatši le be le dikela, letšhogo le legolo le
ile la wela godimo ga Abraham, lehu leo le amago batho bohle,
letšhogo; ka gona kamorago ga fao, gwa tla leuba la muši, motho
yo mongwe le yo mongwe o swanetše go ya heleng; eupša ka
morago ga fao, gwa tla Seetša se sennyane, se sešweu gomme sa
feta gare ga tše. Oo, nna! A le a e hwetša, se A bolelago ka sona?
Kriste, le a bona.

127 Bjale hlokomelang, bjale, ka go, bjale, fa ka Amerika, ge re
dira kgwerano, re ya ntle gomme ra ba le sangwetše, gomme ra e
boledišana, gomme ra emelela, gomme ra šikinyana seatla seng
sa rena, “Go dumelelanwe.” Yeo ke tsela ye re dirago kgwerano.
Ka Japane ka tsela ye ba dirago kgwerano, ke a kwešiša, ke go
hwetša letswai tsoko, gomme ba tšitlana ka letswai seng sa bona.
Yeo e be e le kgwerano, go dira kgwerano, gomme re šišinya
diatla. Lefelo le lengwe le le lengwe le setšhaba se sengwe le se
sengwe se na le metlwae ya sona.
128 Eupša Abraham, ka nageng ya Bohlabela, kgwerano e be
e le nako yeo, ge ba dirile kgwerano, ba e ngwadile godimo
ga ntsekana ya pampiri, goba seripa sa lengwalo la mohuta
wo mongwe, gomme morago ba bolaile phoofolo, gomme ba
phaphologanya phoofolo go bulega, gomme ba ema gare ga
mmele wa phoofolo ye, gomme ba tšere seripa se sa pampiri,
gomme ba tšere keno ya bona, gomme ba se kgeila go arogana,
ba file se tee go pathi e tee, phathi ye nngwe e tšere se sengwe,
gomme ba tšere keno gore a nke mmele wa bona o be boka
phoofolo ye ya go hwa ge ba ka tsoge ba roba kgwerano ye. Le a
bona? Gomme ka gona ge di etla mmogo, bobedi diripana tšela
tša pampiri di be di swanela go nyalelana e tee kgahlanong le ye
nngwe, gobane o ka se kgone go e dira gabedi ka tsela e ka ba efe
ka tsela ye e kgeigilego, e swanetše go swana.
129 A le bona se se diregilego? Lebelelang, Modimo, ka Peu ya
Abraham, o tšeetše Kriste Khalibari, gomme O Mo kgeitše go
arogana, a kgeila Soulo go tloga mmeleng. O tsošitše mmele
gomme o tšere karolo yela ya kgwerano, gomme a e bea
ka seatleng sa Gagwe se setona, gomme a romela Moya wo
Mokgethwa morago go Kereke. Kafao Kereke e tla swanela go
tlatšwa ka Moya wa go swana woo o bego o le ka go Kriste, ka
tsogong e swanetše go nyalelana, e tee kgahlanong le ye nngwe.
Haleluya! Ke eng? Peu ya Abraham. Letago! Oo, ke ikwela
bodumedi kudu. Ee, mohlomphegi.
130 Le a bona, o ka tšoena kereke, o ka dira e ka ba eng o nyakago,
eupša Moya wo o tsošitšego Kriste go tšwa bahung o swanetše go
ba ka go wena. Amene. O Mo kgeitše go arogana, re na le Moya
wo Mokgethwa, O na le mmele, letšatši le lengwe o tla tšoena
mmogo, re tla ba Batee. “Letšatši leo le tla tseba gore Ke ka go
Modimo, Modimo ka go Nna, gomme Nna ka go lena, gomme
Nna…”Oo, ka letšatši leo! Le a e hwetša? O e tiišeditše ka keno
ka Yenamong gore seo ke se A tla se dirago.
131 Oka kgona bjang go tsena? O ka kgona bjang go ba le tumelo?
Ga go makatše batho ba, batho ba bantši lefaseng lehono ga ba
dumele go phodišo Kgethwa, ga se ba ke ba amogela kgwerano
yela. Ge Modimo a go fa kgwerano, O go fa Moya, Kriste, se—
se selo se se bego se le ka go Abraham se tla ka go wena, o
e dumela feela boka Abraham a dira. O go kgetha ka tumelo,
gomme o tšea Moya wo o bego o le ka go Kriste, gomme o o

bea ka go wena. Bjalo ka ge ke boletše bošegong bja go feta,
mohlomongwe lehwana la go tlala, eupša ke mohuta wa go
swana wa dikhemikhale tšeo di bego di le ka go Kriste ka moka.
Le karolo ya yona, gobane le barwa ba Modimo, barwedi ba
Modimo, le tswetšwe ka Moya. Gona Moya wo Mokgethwa wola
wa go swana o go dira o bitše e ka ba eng kgahlanong le Lentšu
la Modimo mo o ka rego e be e se. Agenkeke. Yeo ke kgwerano ye
A e dirilego le yena.
132 Ka gona, ka morago ga ge A dirile kgwerano…Re—re ka
go tema ya 17 bjale, go thoma ka 11, gomme re ya godimo
go 17, go bea mabalankwe, gomme morago re tla tswalela,
gobane re no ba le metsotso e se mekae. Ka morago ga ge
A dirile seo, ka gona O tšweletše go yena ka go tema ya 17
ya Genesi, gomme O bonagetše go yena ka Leina la Modimo
Ramaatlakamoka,Modimo yoMogolo Ramaatlakamoka.Ke rata
Leina lela: Ramaatlakamoka.GeA le RamaatlakamokaModimo,
A ka kgona go dira dilo tšohle, gomme ge A sa kgone go dira dilo
tšohle, gona ga se Yena Ramaatlakamoka Modimo; ke rata seo.
133 Gomme lentšu go tšwa goElohim,El e legoModimo, Yena…
LaGagwe…Gabotse Leina e be e le El Shaddai, Nka no se bitše
lentšu lela feela gabotse: El Shaddai. Bjale, El ke “Modimo,”
boka Elohim, Shad ke “letswele” boka godimo ga mosadi,
Shaddai, ke bontši, “matswele, wa matswele,” gona Yena ke
Modimo wa matswele.
134 Akhomotšo gomonna bjale bogolo bjamengwaga ye lekgolo,
a swareletše go tshepišo bakeng sa lesea ka mogatšagwe ka
bogolo bja mengwaga ye masomesenyane! “Ke nna Modimo wa
matswele. Ke nna Mofi wa maatla go batho ba Ka ba ba nago
le tshepišo ya Ka, Ke na le letswele go bona go anywa maatla
a bona go tšwa go lona. O masomesenyane, o mengwaga ye
lekgolo bogolo, Sarah o masomesenyane, eupša Ke nna Yena wa
matswele, Ke nna Mofi wa maatla.” Seo ke sohle go se tšeago.
135 O re, “Ngwanešu Branham, ngaka o mpoditše ke bile le
kankere, ke be ke eya go hwa.”
136 “Eupša Ke nna Yena wamatswele, Ke nna Elohim, Ke nna El
Shaddai. Oo, Abraham, o tšofetše gannyane’, o gwametše, moisa
wa go lebega mašošo le go omelela,” yeo ke nnete, “bogolo bja
mengwaga ye lekgolo, a inametše fase, le maledu a matelele,
le moriri wo motelele, o inametše morago, gomme Sara yo
monnyane, wa kgale, feela e ka ba bogolo bjalo ka letswele la
gago, eupša ke nna Modimo wa matswele.”
137 O ne matswele bjang? Yena, O gobaditšwe ka baka la
dikarogo tša rena, ka megogoma ya Gagwe re fodišitšwe.
Modumedi yo mongwe le yo mongwe wa Abraham, O sa le Yena
wa matswele. Ge o hloka phološo, O ne se go se tšeago go go fa
phološo. O na le—O na le matswele a mabedi mo, Testamente ye

Mpsha le ya Kgale, o no ithekga thwi kgahlanong le yona gomme
wa thoma go anywa.
138 O re, “Gabotse, ke nna…Ke bile modiradibe wa go šiiša.”
139 E no tšwelapele o anywa, šetša ka fao mahlo a gago a
thomago go hlweka. O—o ya kgole go tloga go aletši yela o bilego
le yona, semoyeng, aletši, seemo sela sa go hloka madi, madi ohle
a gago a ile. E no anywa go tšwamaatleng a Gagwe, goga go tšwa
go tshepišo ya Gagwe: “Ke nna Morena yo a fodišago malwetši
a lena ohle, yo a lebalelago bokgopo bja lena bjohle, Yena wa
matswele.”
140 Gomme selo se sengwe, go no swana le lesea ge le babja,
gomme le tshwenyega, le go nyama gohle, le go tshwenyega,
gomme ge mme a ka tšea lesea le lennyane lela, gomme a le bea
godimo ga sefega sa gagwe, gomme a no le phaphatha gannyane,
gomme ge…ga se la be la fola le bjale, eupša ka pela ge le swara
letswele la mme gomme le latswa maswi ale go tšwa go mme, le
thoma go kgotsofala.
141 Gomme ge ngwana wa Modimo…Še yona, e hwetšeng: Ge
ngwanawaModimo a thoma go phuleletša go kgabola kgudi yela
ye ntsho ya gosedumele, gomme a swara tshepišo ya Modimo,
gomme a thoma go goga go tšwa go yona, go goga go tšwa go
yona, e tswalela bolwetši bja yona nako yeo, e thoma go goga
go tšwa go yona, e kgotsofetše. Ga ba re, “Gabotse, seatla sa
ka ga se fapane.” Ebile ga e sa lebelela seatla gape. Gobaneng?
E lebeletše moo maatla a yona a tšwago gona. “Maatla a ka a
tšwa go Morena.” Haleluya! Haleluya e ra, “Tumišang Modimo
wa rena.” O swanelwa ke tumišo yohle. Ke Yena wa matswele.
142 Itshame godimo kgahlanong le Yena, gomme o thome go
goga, hwetša molomo wa go tlala wo mogolo wa mathomo. A
na le divitamine tše kaakang ka go wona! Nna! Gona gape, “Ke
nna Morena yo a go fodišago.” Ke…“O gobaditšwe ka baka la
dikarogo tša rena, kamegogoma yaGagwe re fodišitšwe.”Ke nna
ngwana wa Abraham, ke no ba le tokelo ye ntši go letswele lela
bjalo ka ge Abraham a dirile, gobane Modimo o boletše bjalo,
ke ya ka. Bjale, letswele ke eng? Ke tshepišo. Modimo o dirile
tshepišo, ke ya gago, ke ya gago. Ke go ngwana yo mongwe le
yo mongwe wa Abraham, morwa goba morwedi yo mongwe le yo
mongwe o na le tokelo go tshepišo ya go swana.
143 Bjale, go ka reng ge mme a file lesea letswele, gomme lesea le
ganne go le tšea? Lesea le tla hwa. Yeo ke phetho. Gomme lesea
ga le no, nako ge le tšea mothamo wa gagwe wa mathomo wa go
tlala la ba le legolo la go nona, lesea la go phelega, eupša le robala
fale la goga, gomme la kgotsofala ge le goga. Selo sa pele maswi
a borutho a tsena ka mogodung wa lona wo monnyane, gomme
mahlo a lona a mannyane a go phadima a thoma go tokologa
tikologong, mami o a le phaphatha, o a tseba o tla mmogo feela
gabotse.

144 Le no tšea Modimo nako ye nngwe ka mokgwa woo, lena
bana ba Abraham, le re, “Morena Modimo, ke dumela go Jesu
Kriste. Ke a dumela gore O—gore O Mo rometše lefaseng. “O
gobaditšwe ka baka la dikarogo tša rena, ka megogoma ya
Gagwe re fodišitšwe.” Ke robetše thwi kgahlanong le tshepišo
yela gonabjale. Ke a dumela gonabjale gore ke metša mothomo
wa mathomo wo mogolo wa go tlala, ke kwa e le borutho ge e
theogela pelong ya ka, ke a dumela ke šetše ke ikwa ke le kaone.”
145 A le a dira? Nnete. Oo, nna! Menwana ye mennyane e
thoma go nyokanyoka, diatla tše nnyane di thoma go sepela. Se
sengwe se a direga. Gobaneng? O anywa go tšwa go Modimo wa
matswele yoo tatago Abraham a antšwego go tšwa go yena. Oo,
Modimo, eba le kgaogelo! Mo dumele ka pelo ya gago yohle. A re
inamišeng dihlogo tša rena.
146 Ke ba bakae ka mo ba kganyogago go tla godimo go tshepišo
ya Modimo bjale, godimo Khalibari? Lebelelang seatla se setona
le se setshadi, “O gobaditšwe ka baka la dikarogo tša rena, ka
megogoma ya Gagwe le fodišitšwe,” Modimo wa matswele. O na
le tokelo go dilo tše. A o ka phagamišetša diatla tša gago go
Modimo, gomme wa re, “Nkgaogele, O Modimo, gomme a nke
ke goge bjale go tšwa go letswele lela”? Phagamišang diatla tša
lena ge le e kganyoga. Modimo a le šegofatše, mogohle. Semaka!
147 Morena, oo, re Go thabela kudu! Moya wo Mokgethwa wo
mogolo: tiišetšo goreO bolokaLentšu laGago!AMorenawa rena
ga se a lebelela tlase go kgabola nako le go bona ka fao motho a
tla otlollago Lentšu, le go Le dira le bolele dilo tše Le bego le se la
beelwa go di bolela? Oo, re lemoga seo, Morena, eupša re thabile
kudu gore O boletše se: “Nka se le tlogele le hloka khomotšo. Ke
tla rapela Tate, gomme O tla le romela Mohomotši yo mongwe,
e lego Moya wo Mokgethwa, gomme O tla dula le lena go ya go
ile,” Yena yoo a tla tiišetšago Lentšu. Gomme O rile, “Ge A etla,
O tla paka ka Nna, gomme o tla le laetša dilo tše di tlago.” Re
thabile gakaakang lehono, Morena, go ba le Bogona bja Moya
wo Mokgethwa!
148 Fale go dira monna goba mosadi wa go babja gonabjale yo a
phagamišitšego seatla sa bona, go bona mohlomongwe lekga la
bona la mathomo Modimo yola wa matswele mošola Khalibari,
go bona Madi, ka Madi a go swana, go tšwa go Monna wa go
swana, bobedi Meela e eletše go bapela, o tee go o mongwe,
“O gobaditšwe ka baka la dikarogo tša rena, ka megogoma ya
Gagwe re fodišitšwe.”
149 A nke monna yola goba mosadi, mošemane goba mosetsana
yo a lego mo bjale a ithekgilego thata godimo ga sefega sela sa
Modimo, a nke ba ikaroganye go tloga go gosedumele go gongwe
le go gongwe, lebaka le lengwe le le lengwe, se sengwe le se
sengwe seo se lego kgahlanong le tumelo, ka gore tumelo ya bona
bjale e lebeletše go Wena, gore ba ya go anywa go tloga letšatši

le, go tloga iring ye, go tloga motsotsong wo go tšwa sehubeng
sa Ramaatlakamoka Modimo, gomme ba ya go amogela maatla
a bona gape. Bofofu bo ya go tloga, gomme pono e ya go tla
morago; kankere, serurugi, bolwetši bo ya go tloga mmeleng,
gomme maatla le go phelega go ya go tla morago. E fe, Morena.
150 Gomme ge go ka ba bao mo, Morena, ba ba sa Go tsebego
bjalo ka Mophološi wa bona, gomme ba se ba ke ba amogela
Moya wa Gago, a nke ba gogele thwi godimo ka lehlakoreng
le lengwe, gomme ba sware, gomme ba re, “Morena, Wena o
Modimo, gomme ke nna ngwana wa Gago, gobane O a mpitša
bjale ka mogau wa Gago. Ga ke na maswanedi, ke a tseba ke a
dira, eupša Sengwe se mpotša gore O a mpitša, gomme ke a tla.
Ke nna yo, Morena, ke no ba diatleng tša Gago bjale. Ke tla mo,
ke fokola le go tapa le go felelwa, matshwenyego a bophelo bjo a
ntwantšhitše go tloga lefelong go ya lefelong. Ke gakanegile, ke
maketše ka Lentšu, gomme ke maketše ge eba ka kgonthe O be o
le Modimo, eupša se sengwe se diregile go nna bjale. Ke a dumela
gore O gona, gomme ke a Go amogela bjale, bjalo ka Mophološi
wa ka. A nke ke no robala mo, Morena, ka go bobotse bja Gago,
gomme ke hlape ka maatlang a Gago go fihla suolo ya ka ya go
šokiša, ya go babja ka sebe e fodišwa ke maatla a Gago.”
151 E fe, Morena. Šegofatša batho ba ba go ratega. Rena…
[Ga go selo go theipi—Mor.]…a nke ba fepe mohlape
kgafetšakgafetša. A nke kereke ye nngwe le ye nngwe e
gole gomme e atlege, gomme ditsošeletšo tše kgolo di phulege
go kgabola naga, mello ya tsošeletšo e tuke godimo ga aletara
ye nngwe le ye nngwe. E fe, Morena. A nk go be le maatla kudu
a go gotetša a kopanommogo ye nnyane ye mo, gore boena bjo
bja go tla mmogo e be mohlala go dikereke tšohle, mogohle, seo
Modimo a tlago go se dira. A nke Moedi wo wa San Joaquin o
no ba mollo o tee wa tsošeletšo o rorago go tšwa kerekeng go ya
kerekeng. E fe, Morena. Ka gore re kgopela… 

